
కేయూరబాహుచరిత్రము








     భ్యుదితానంది కిరాతుఁ డొగ్గె నురు లాభూజంబునం దెల్లెడన్.46

చ. ఉరులు కుజంబునం గలయ నొగ్గి నిసాదుఁడు చన్నమీఁద భా

     స్కరుఁ డపరాద్రిఁ జేరె జలజాతవనంబులఁ గ్రీడ మాని స

     త్వరగతి మీఱి మీఁదికి సితచ్ఛదముల్ చనుదెంచి యాఁగి పో

     గురికలఁ జిక్కి యన్నియును గుందుతఱిన్ మతిమంతుఁ డి ట్లనున్.
47

మ. మన కీపాటులు వచ్చెఁ జూచితిరె నామాటల్ వృథాహంకృతిన్

     వినఁగా నొల్లక యల్లరాత్రి యిచటన్ మీ రెల్ల వాదాడి యుం

     చిన యాకాకమురెట్టలో మొలిచి హెచ్చెం జూవె యీమఱ్ఱి డి

     గ్గిన యాయూడలఁ బ్రాఁకి కాదె మన కొగ్గెం బోయఁ డీజాలమున్.
48

క. తగువానిపలుకు సేయుట, తగ వెఱుఁగక యడిచిపడమి తమవారలతో

     సగుణత్వము గొను టుత్తము, లగుణము లటు గామి యరయ నధమగుణంబుల్.
49

చ. అనవుడు నంచ లిట్లను మహాత్మ భవత్ప్రతిభావిలంఘనం

     బున మన కిట్టికీ డిపుడు పుట్టె నుపాయము కల్మి దీనిఁ బా

     పనలవియేనిఁ బాపి హితబంధుల నిన్నును గాచికొమ్ము నీ

     పనిచినయట్ల చేసి భటభావముఁ బొందెద మెల్లవారమున్.
50

వ. అనుటయు మతిమంతుం డి ట్లనియె.
51

క. తమలో నన్యోన్యవశ, త్వము గలిగినబంధు లాపదల నెల్ల నుపా

     యము మైఁ బాతురు నిక్కము, కమఠంబులు గరుడబాధ గడచినభంగిన్.
52

వ. కాన భయంబు వలువ డక్కథ వినుం డని యి ట్లనియె.
53

క. అంబుధితీరంబునఁ గూ, ర్మంబులు చరియించుచుండుఁ బ్రతిదినమును వా

     నిం బట్టి తనకు నాహా, రంబుగఁ గొనుచుండుఁ బక్షిరా జుగ్రుండై.
54

వ. ఆట్లు సెల్లుచుండ నొక్కనాఁడు.
55

చ. వననిధినీట నిల్చి ఖగవల్లభుతో నొకకూర్మముఖ్యుఁ డి

     ట్లనియె మదీయబంధునివహంబులు దేవరవాతఁ ద్రుంగె నే

     న నిలచినాఁడ నిప్పటికి నాకుఁ దొలంగినఁ బోదు నీకు నా

     కు నొకటి పన్నిదంబు సమకూఱునె యోలము మాని చెప్పుమా.
56

క. అనుటయు నవ్వుచు వినతా, తనయుం డది యేమి పన్నిదము సెప్పవయా

     యనవుడు నలుగక చిత్తం, బున నించుక యవధరింపుము మహావిహగా.
57

ఉ. ఉడువీథిన్ వెస నీవు వాఱ జవసత్వోత్సాహ యంబోధిలోఁ

		 ఈ పేజీలో చివరి మార్పు 1 అక్టోబరు 2021న 02:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

